Anwar
sedia debat
dengan
Najib

PETALING JAYA: Da-
tuk Seri Anwar Ibrahim
tampil menyatakan kese-
diaan menyahut cabaran
debat daripada Datuk
Seri Najib Tun Razak ber-
hubung isu kewangan
Sapura Energy.

Cabaran bekas Per-
dana Menteri itu disahut
Ketua Pembangkang me-
nerusi pantun pendekar
Melayu, bagi menunjuk-
kan keberaniannya untuk
bersemuka mengenai isu
tersebut.

“Tuan Puteri pergi ke
Lukut, bawa pulang ka-
cang panjang, sedikit pun
hamba tak takut, kalau
berani turun gelanggang.

“Saya bersedia untuk
berdepan dan berdebat
demi negara dan rakyat
pada bila-bila masa de-
ngan Datuk Seri Najib
Razak,” kata Presiden
PKR itu dalam kenyataan
semalam.

Menurut Anwar, be-
liau pernah mencabar
Najib mengenai isu sama
lebih 10 tahun lalu na-
mun langsung tidak di-
sahut.

“Sikap saya jelas dan
tidak berganjak sejak le-
bih 10 tahun lalu di mana
saya pernah melontarkan
cabaran serupa tetapi
tidak bersahut.

“Beliau kini memilih
mencabar saya di awal
bulan Ramadan setelah
gagal menjawab sangga-
han saudara Rafizi Ramli
mengenai kemelut bail-
out Sapura dalam kea-
daan rakyat miskin dan
para peniaga kecil yang
tidak terbela," katanya.

Bagaimanapun, = Na-
jib dalam reaksinya me-
minta Anwar dan Rafizi
menghubungi  pegawai-
nya untuk menentukan
tarikh sesuai dan juga
mengaturkan media yang
boleh menyiarkan debat
itu secara langsung.

“Game on. Saya setuju
debat dengan Anwar.
Let’s rock!,” katanya.

Semalam, Najib di-
laporkan bersedia berde-
bat dengan Rafizi me-
ngenai isu Sapura, dengan
syarat perdebatan itu tu-
rut disertai Anwar.



